

ԱՄՓՈՓԱԹԵՐԹ

ԶԵՆՔԻ ՏԻՐԱՊԵՏՈՒՄԸ ԽՈՉԸՆԴՈՏՈՂ ՀԻՎԱՆԴՈՒԹՅՈՒՆՆԵՐԻ ԵՎ ՎԻՃԱԿՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ
 
	Հայաստանի Հանրապետության ֆինանսների նախարարություն    
	01.03.2023թ.  

	
	Թիվ 01/34-2/3486-2023

	 1.Նախագծի 3-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից: Վերոգրյալի կապակցությամբ անհրաժեշտ է նշել, որ ինչպես Նախագծին կից ներկայացված հիմնավորման մեջ է նշված, Նախագծի ներկայացումը պայմանավորված է 2022 թվականի հոկտեմբերի 5-ին ընդունված «Զենքի շրջանառության կարգավորման մասին» օրենքի ընդունմամբ, որը սակայն ուժի մեջ է մտնելու 2023 թվականի ապրիլի 28-ին: Հետևաբար առաջարկում ենք Նախագծի 3-րդ կետով նախատեսված ուժի մեջ մտնելու ժամկետը համապատասխանեցնել «Զենքի շրջանառության կարգավորման մասին» օրենքի ուժի մեջ մտնելու ժամկետին:
2. Միևնույն ժամանակ, հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասը, առաջարկում ենք Նախագծի նախաբանում նշել ՀՀ վարչապետի համապատասխան որոշման կրճատ անվանումը:
	Ընդունվել է:
























Ընդունվել է:

	Հայաստանի Հանրապետության ներքին գործերի նախարարություն
	03.03.2023թ.  

	
	Թիվ 43/21/24242-23

	«Զենքի տիրապետմանը խոչընդոտող հիվանդությունների և վիճակների ցանկը սահմանելու և Կառավարության 2001 թվականի հունիսի 2-ի թիվ 489 որոշումն ուժը կորցրած ճանաչելու մասին» Կառավարության որոշման նախագծի վերաբերյալ առաջարկություններ և առարկություններ չկան
	Ընդունվել է:

	Հայաստանի Հանրապետության արդարադատության նախարարություն
	27.03.2023թ.  

	
	Թիվ 01/27.2/15073-2023

	  1. «Զենքի տիրապետմանը խոչընդոտող հիվանդությունների և վիճակների ցանկը սահմանելու և Կառավարության 2001 թվականի հունիսի 2-ի թիվ 489 որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և 1-ին կետում, ինչպես նաև Նախագծով հաստատվող հավելվածի վերնագրում առկա «տիրապետմանը» բառն անհրաժեշտ է փոխարինել «տիրապետումը» բառով՝ նկատի ունենալով «Զենքի շրջանառության կարգավորման մասին» օրենքի 17-րդ  հոդվածի 7-րդ մասի 1-ին կետի կարգավորումը:
    Միաժամանակ, Նախագծի վերնագրում «ԿԱՌԱՎԱՐՈՒԹՅԱՆ» բառն անհրաժեշտ է փոխարինել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ» բառերով` նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջը, որի համաձայն՝ (…) Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
2. Նախագծի նախաբանում Վարչապետի 2022 թվականի դեկտեմբերի 30-ի թիվ 1562-Ա որոշմանը կատարված հղումն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի և 13-րդ հոդվածի 1-ին մասի դրույթները, որոնց համաձայն՝ ենթաօրենսդրական նորմատիվ իրավական ակտը Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է:
(…) Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ենթաօրենսդրական նորմատիվ իրավական ակտ կարող է ընդունվել նաև այն օրենսդրական ակտի հիման վրա, որն ընդունվել, սակայն դեռևս ուժի մեջ չի մտել, եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ:
3. Նախագծի նախաբանում առկա «Նորմատիվ իրավական ակտերի մասին» բառերից հետո «Հայաստանի Հանրապետության» բառերն անհրաժեշտ է հանել՝  նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջը: 
	Ընդունվել է:







































Ընդունվել է:












































Ընդունվել է:

	Իրավական ակտերի նախագծերի հրապարակման միասնական կայք
	08.03.2023թ.

	Արտակ Զաքարյան
	

	«Խնդիրներ` կապված նորմալ ապրելակերպի պահպանման դժվարությունների հետ» այնքան էլ հայերեն չէ։
	Չի ընդունվել
Կառավարության որոշման նախագծում զենքի տիրապետմանը խոչընդոտող հիվանդությունների և վիճակների ցանկը (այդ թվում 36-րդ կետը) սահմանված է Էկոնոմիկայի նախարարի 2013 թվականի սեպտեմբերի 19-ի թիվ 871-Ն հրամանի հավելվածով հաստատված «Հիվանդությունների և առողջության հետ կապված խնդիրների վիճակագրական դասակարգչին» համապատասխան:  https://www.arlis.am/DocumentView.aspx?DocID=142864

	[bookmark: _GoBack]Վարչապետի աշխատակազմի սոցիալական հարցերի վարչություն
	05.04.2023թ.

	
	02/11.7/11350-2023

	1. Նախագծի 1-ին կետում «հաստատել» բառն անհրաժեշտ է փոխել «սահմանել» բառով,
2. առաջարկում ենք նախագծի 2-րդ կետում՝ «թիվ» բառի փոխարեն նշել «N» և նախագծին կից հիմնավորման մեջ ևս նախատեսել տվյալ փոփոխությունը: 
	Ընդունվել է:




Ընդունվել է:

	Վարչապետի աշխատակազմի իրավաբանական վարչություն
	05.04.2023թ.

	
	02/11.7/11350-2023

	Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է:



